	Málþing KRFÍ 29. sept. 2005
Kvenréttindafélag Íslands hélt málþing 29. september þar sem misjöfn staða kynjanna í atvinnulífinu var til umræðu. Í fyrsta sinn í sögu KRFÍ voru allir frummælendur karlkyns. 

Jens Andrésson formaður SFR, stéttarfélags í almannaþágu gerði grein fyrir þeirri áherslu SFR að útrýma óútskýrðum kynbundnum launamun í kjarasamningum. Samkvæmt könnunum hefði sá munur verið um 14% konum í óhag og stjórn SFR hafi talið að það væri ótækt og því þyrfti að grípa til gagngerra aðgerða. Samið hefði verið um að verulegir fjármunir yrðu til taks til að leiðrétta þennan mun og til þess að það mætti gera með sem raunhæfustum hætti, hefði m.a. annars verið samið við Jafnréttisstofu um samvinnu, rannsóknir og útfærslur. Farið yrði að krafti í þessa vinnu og að lokinni frekari rannsóknarvinnu yrði þessi munur jafnaður eins og hægt væri strax á næsta ári. Ef niðurstöður sýndu að þessari vinnu lokinni að árangur hefði ekki náðst að fullu á þeim tímapunkti, væri búið að semja um að halda vinnunni áfram árið 2007. Sagði Jens að vonir stæðu til að hér væri komin aðferð sem aðrir aðilar í þjóðfélaginu gætu tekið til fyrirmyndar. Hafði fundarstjórinn, Egill Helgason, á orði að þetta væri það sem kallaðar væru “raunhæfar aðgerðir”.

Guðjón Rúnarsson, framkvæmdastjóri Samtaka fjármálafyrirtækja lýsti kynjahlutföllum innan mismunandi starfa í fjármaálageiranum, konur eru allsráðandi í almennum og láglaunstörfum, en karlar einoka nánast algjörlega hálaunaðar stjórnunarstöður. Guðjón sagðist ekki trúa á “opinber boð og bönn” til að lagfæra ástandið og ekkert kom fram um að stjórnendur fjármálafyrirtækja hygðust gera nokkuð til að breyta ástandinu. 

Haraldur Benediktsson formaður Bændasamtakanna gerði grein fyrir sérstöðu bændabýla sem rekstrareininga sem byggjast á fjölskyldurekstri og þeirri sérstöðu sem það skapaði. Hins vegar fór hann í gegnum tölfræði kynjahlutfalla í stjórnum og ráðum á vegum bænda og hallaði þar verulega á konur. 

	Meðfylgjandi eru glærur Guðjóns og ræða hans. 

